
Programi i uSAiD për Forcimin e Sistemit të Drejtësisë në Shqipëri (JuSt), në 
bashkëpunim me Dhomën kombëtare të Avokatisë (DhkASh) dhe dhomat 
rajonale, punon për forcimin e avokatisë përmes fuqizimit të Dhomës kombëtare, 
krijimit të një reviste kombëtare për avokatinë, ngritjes së një programi të arsimimit 
të vazhdueshëm për avokatët dhe organizimin e një konference të përvitshme për të 
trajtuar çështjet që lidhen me profesionin e avokatisë në Shqipëri. 

Si një hap i parë drejt mbledhjes së opinioneve dhe rekomandimeve të avokatëve 
mbi mënyrën se si mund të forcohet profesioni juridik, gjatë periudhës dhjetor 
2010 – janar 2011, ekipi i projektit JuSt realizoi tre tryeza bashkëbisedimi në 
dhomat rajonale të vlorës, Durrësit dhe Lezhës.

tryezat u organizuan në bashkëpunim me Dhomën kombëtare të Avokatisë1. 
Bashkëbisedimet patën një pjesëmarrje të gjerë prej 111 avokatësh dhe asistentësh 
nga dhomat në fjalë, si dhe nga dhomat e avokatëve në rajonet përreth2.
 Programi u nda në dy pjesë, pjesa e parë e konceptuar në formën e diskutimit të 
hapur lidhur me avokatinë në Shqipëri dhe pjesa e dytë në formën e një diskutimi 
të thelluar në grup mbi disa tema të rëndësishme për profesionin e avokatit, si 
për shembull, funksionimi i brendshëm i dhomave të avokatisë, etika dhe sjellja 
profesionale, si dhe nevoja për programe të arsimimit të vazhdueshëm ligjor. 

Pas fjalës hapëse të kryetarit të DhkASh-së ose dhomës rajonale përkatëse, 
Drejtori i projektit JuSt të uSAiD, John carver, bëri një përshkrim për secilin nga 
komponentët e tij, ndërsa drejtuesi i komponentit për avokatinë dhe arsimimin 
juridik, roland Gjoni, shpjegoi objektivat e e tryezave dhe programin e aktivitetit3.

ky raport bën një përmbledhje të diskutimeve kryesore gjatë çdo seance plenare, 
si dhe rekomandimet e secilit prej grupeve për temat e caktuara. Punimet e secilës 
tryezë përshkruhen me hollësi, ndërsa rekomandimet e projektit JuSt bazohen 
si në konkluzionet e nxjerra gjatë këtyre tre aktiviteteve, edhe në analizën e 
formularëve të vetëvlerësimit të plotësuara nga pjesëmarrësit. 

PArAthënie
PJeSA e PArë

1 Dy takimet e para u organizuan në zyrat e dhomave të avokatisë në Vlorë dhe Durrës, meqenëse ato janë 
të pajisura me ambiente zyrash, ndërsa takimi i fokus-grupit në rajonin e Lezhës u mbajt një mjedis tjetër 
të përshtatshëm, për shkak të mungesës së zyrave të dhomës në këtë rajon. 

2 Më 16 dhjetor 2010, morën pjesë në këtë aktivitet avokatë nga Vlora, Fieri, Berati dhe Tepelena. Me 20 
janar 2011 morën pjesë anëtarë të dhomave nga Durrësi, Tirana dhe Lushnja. Më 27 janar 2011, morën 
pjesë në aktivitet anëtarë nga Lezha, Kruja, Kurbini dhe Shkodra.

3 Maksim Haxhia, Presidenti i DHKASH-së mori pjesë në aktivitetin e organizuar në Durrës, ku mbajti edhe 
fjalimin e hapjes. Ndërsa, në takimet në Vlorë dhe Lezhë, Kastriot Brahimuçaj dhe Dedë Pali, mbajtën 
fjalimet e hapjes, si kryetarë të dhomave rajonale pritëse.

VLORË: Gjatë diskutimeve të hapura, avokatët ngritën një sërë problemesh 
mbi organizimin e avokatisë dhe rolin e avokatëve në shoqëri. trajtimi 
i pabarabartë i avokatëve nga institucionet shtetërore dhe donatorët 
ndërkombëtarë në krahasim me gjyqtarët apo prokurorët u identifikua si 
një nga shkaqet që avokatia është ende e dobët dhe jo tepër e vlerësuar në 
Shqipëri. një numër avokatësh me përvojë propozuan që profesionistët të 
renditen sipas viteve të vjetërsisë dhe sukseseve profesionale të arritura, 
ashtu siç parashikohet edhe në ligjin në fuqi “Për Profesionin e Avokatit”, 
duke argumentuar se jo të gjithë avokatët e licencuar duhet të lejohen të 
përfaqësojnë klientët e tyre në të gjitha shkallët e gjyqësorit në Shqipëri, 
ose në Gjykatën kushtetuese4. Mungesa e procesverbaleve të plota (fjalë për 
fjalë) të seancave gjyqësore u theksua si një faktor i rëndësishëm për cilësinë 
e varfër të mbrojtjes dhe procedurës gjyqësore në përgjithësi. instalimi i 
sistemeve të regjistrimit audio ose video të seancave gjyqësore u rekomandua 
jo vetëm si një mënyrë për të pasur më shumë transparencë gjatë gjyqeve, 
por edhe për të bërë të mundur që avokatët të përgatiten për një mbrojtje 
më të mirë. Disa nga çështjet e tjera që u ngritën gjatë diskutimeve ishin: 
mungesa e literaturës ose bibliotekës së avokatëve në Dhomën kombëtare të 
Avokatisë apo në dhomat rajonale, ku avokatët të mund të studiojnë çështjet 
e tyre; trajnimi jo dinjitoz i avokatëve dhe asistentëve të tyre nga organet e 
administratës shtetërore; si dhe pamundësia e shtetit për të paguar avokatët e 
përfshirë në ndihmën ligjore falas për të pandehurit që nuk janë në gjendje të 
paguajnë për mbrojtjen. të gjithë anëtarët shprehën interes dhe vullnet për t’u 
përfshirë në aktivitetet e projektit JuSt të cilat lidhen me forcimin e profesionit 
të avokatit dhe sidomos në programin e Arsimimit vazhdues Ligjor (AvL).

DiSkutiM i hAPur
MBi GJenDJen AktuALe
të AvokAtiSë në ShQiPëri

PJeSA e Dytë

4 Neni 19/c i ligjit “Për profesionin e avokatit” parashikon se DHKASH, në konsultim me Ministrin e 
Drejtësisë, përcakton kriteret për kategorinë e avokatëve që mund të përfaqësojnë çështje gjyqësore para 
çdo shkalle të gjyqësorit dhe Gjykatës Kushtetuese. Deri tani, DHKASH nuk i ka përcaktuar këto kritere. 

DURRËS: Gjatë diskutimeve të hapura, Presidenti i DhkASh-së tha se 
organet drejtuese të Dhomës kombëtare ishin informuar mbi projektin JuSt 
të USAID-it dhe konfirmoi angazhimin për të bashkëpunuar në të gjitha 
aktivitetet e projektit që lidhen me profesionin e avokatit. Pjesëmarrësit 
mirëpritën këtë bashkëbisedim si i pari që organizohej në ambientet të reja 
të zyrave të tyre, të cilat ishin blerë katër vjet më parë. një numër i madh 
pjesëmarrësish shprehën pakënaqësinë e tyre për pasivitetin e organeve 
drejtuese dhe bënë thirrje për më shumë transparencë në aktivitetin e 
këshillit të përgjithshëm dhe atij drejtues. u vu re një konsensus i gjerë mbi 
faktin se dhoma do të përfitonte së tepërmi nëse do të punësonte personel 
për ndërtimin e bibliotekës ligjore, krijimin dhe përditësimin e bazës së të 
dhënave të të gjithë anëtarëve dhe pagesës së kuotave të anëtarësisë nga 
ana e tyre. Disa nga pjesëmarrësit sugjeruan si domosdoshmëri organizimin 
e takimeve periodike nga kryetari për të diskutuar çështje me interes të 
përgjithshëm, si dhe përgatitjen e një buletini informativ mujor ose tremujor 
të secilës dhomë për të pasur më shumë transparencë mbi aktivitetet e 
tyre. të gjithë pjesëmarrësit mirëpritën idenë e projektit JuSt për krijimin 
e revistës kombëtare për Avokatinë dhe organizimin e një konference të 
përvitshme të avokatëve, si dhe hodhën disa ide e sugjerime mbi temat që 
mund të diskutohen. numri në rritje i të diplomuarve në juridik dhe nevoja 
për organizim më të mirë të programit të detyrueshëm njëvjeçar të stazhit për 
juristët e sapodiplomuar u identifikuan nga shumë pjesëmarrës si shqetësime 
emergjente për të gjitha dhomat e avokatisë.  

LEZHË: Diskutimet në Lezhë u përqendruan në nevojën e menjëhershme 
për t’u pajisur me zyra të përshtatshme që do t’u mundësonin anëtarëve të 
takoheshin, shprehnin mendime dhe vendosnin për çështje me interes të 
përbashkët. një numër i madh anëtarësh kritikuan drejtuesit në nivel kombëtar 
e rajonal për mospajisjen me ambiente zyrash, ose për të pasur të paktën një 
kalendar kohor që parashikon se kur do të pajiset me zyrë secila nga dhomat 
rajonale. Anëtarë të tjerë shprehën shqetësime në lidhje me mungesën 
e transparencës përsa i përket aspekteve të financimit, si p.sh, nivelin e 
mbledhjes së kuotave të anëtarësisë, gjendjen dhe destinacionin aktual të të 
ardhurave të mbledhura nga tarifa e licencimit (e barabartë me 1000 dollarë), 
shpenzimet vjetore të dhomës kombëtare dhe shumën që i takon çdo dhome. 
Pati konsensus të gjerë për mungesën e autonomisë financiare e organizative 

të dhomave rajonale të avokatisë. kryetari i Dhomës së Avokatisë së Lezhës 
shpjegoi se rreth 30 mijë dollarë janë të depozituar në llogarinë e DhkASh-
së në emër të dhomës rajonale të Lezhës. Ai shtoi se nuk i ka përdorur ende 
fondet e mbledhura, duke qenë se ato janë të pamjaftueshme për të blerë 
ambiente të përshtatshme zyrash dhe kërkoi edhe ndihmën e uSAiD për të 
mundësuar që Dhoma kombëtare të marrë hua bankare me interes të ulët për 
këto qëllime. Shumica e pjesëmarrësve ranë dakord që programi i stazhit të 
detyrueshëm njëvjeçar për asistentët e avokatëve është i organizuar dobët dhe 
po bëhet edhe më i vështirë për t’u menaxhuar për shkak të numrit të madh të 
të diplomuarve në juridik. Ata rekomanduan fuqimisht që DhkASh të nxjerrë 
disa udhëzime të përgjithshme që mund ta bëjnë më substancial këtë program 
stazhi, duke respektuar ndërkohë të drejtën e të sapodiplomuarve për të hyrë 
në provimin e avokatisë dhe për të pasur akses në profesionin e avokatisë. 
Një nga problemet që u identifikua si kritike e që duhet të adresohet përmes 
programeve të AvL-së, ishte ai i trajnimit të varfër dhe të paorganizuar. u 
përmendën edhe etika e avokatëve, marrëdhënia e avokatëve me gjyqtarët dhe 
prokurorët, si dhe nevoja për një revistë kombëtare të avokatisë, megjithëse 
këto nuk u shterruan mjaftueshëm si tema. 

Foto: ProJekti JuSt

Kryetari i Dhomës rajonale të Avokatisë mban fjalën e hapjes në 
tryezën e rrumbullakët të organizuar në Lezhë, në 27 janar 2011.



BAShkëBiSeDiM Me DhoMAt e AvokAtiSë, DhJetor 2010 - JAnAr 2011

12 | SeAncAt e GruPeve të PunëS 

Gjatë çdo aktiviteti, pjesëmarrësit u ndanë në mënyrë rastësore në tre grupe pune, 
afërsisht me nga 10-12 anëtarë secili, për të diskutuar mbi këto çështje:  
1) funksionimin e organeve drejtuese dhe procesin e vendimmarrjes, 2) kuadrin 
rregullator për etikën dhe disiplinën, si dhe 3) programin e arsimimit vazhdues ligjor. 
në çdo grup u caktua një raportues, i cili prezantoi konkluzionet në një seancë 
plenare. në vijim paraqitet një përmbledhje e shkurtër e diskutimeve dhe 
konkluzioneve të secilit grup në tre takimet me dhomat rajonale.

GRUPI I: FunkSioniMi i orGAneve DreJtueSe Dhe ProceSi i 
venDiMMArrJeS 

VLORË: Diskutimet u përqendruan në gjendjen aktuale të profesionit të 
avokatit, në imazhin publik të këtij profesioni, si dhe punën e organeve drejtuese 
dhe funksionimin e financimin e dhomave rajonale. Shumica e anëtarëve ranë 
dakord me faktin që avokatët nuk trajtohen me barazi krahasuar me gjyqtarët 
dhe prokurorët, si dhe sugjeruan që DhkASh-ja duhet të bëjë më shumë 
përpjekje për të gjallëruar avokatinë e për të fituar përsëri vlerësimin e respektin 
nga aktorët e tjerë të sektorit publik dhe publiku i gjerë. Shumica e anëtarëve 
shprehën shqetësim lidhur me sasinë e pabarabartë të asistencës teknike që i 
është ofruar dhomave rajonale nga organizatat ndërkombëtare, në krahasim me 
gjyqtarët, policinë gjyqësore dhe prokurorët. Pjesa më e madhe e pjesëmarrësve 
pranuan njohuritë e tyre shumë të pakta mbi punën e Dhomës kombëtare dhe 
propozuan që kjo e fundit, së bashku me dhomat rajonale të bëheshin më aktive, 
transparente dhe funksionale. Anëtarët ranë dakord që këshilli drejtues dhe këshilli 
i përgjithshëm të mblidhen më shpesh dhe të përcaktojnë disa objektiva vjetore 
që dhomat rajonale i pranojnë dhe kanë synim t’i përmbushin. Disa nga avokatët 
shprehën shqetësimin e tyre për mungesën e stimujve për avokatët që paguajnë 
kuotën e anëtarësimit dhe taksat, kundrejt atyre që nuk e bëjnë një gjë të tillë. 

Grupi dha këto rekomandime:

•	 këshilli Drejtues të mblidhet më shpesh, të paktën një herë në muaj; 

•	 këshilli Drejtues të diskutojë çështje që lidhen me të gjithë avokatët; 

•	 këshilli i Përgjithshëm të nxjerrë vendime e deklarata dhe të informojë për 
to anëtarët e tjerë, Dhomën kombëtare dhe institucionet partnere (gjyqtarët, 
prokurorët); 

SeAncAt e GruPeve të PunëS
PJeSA e tretë

•	 të gjitha dhomat të kenë ambiente zyrash dhe kushte minimale për të 
funksionuar si organizata; 

•	 Dhomat të krijojnë biblioteka ligjore për t’u përdorur nga anëtarët e tyre; 

•	 është e nevojshme që dhomat e avokatisë të kenë abonim në Fletoren Zyrtare, 
internet, telefon e faks, si dhe pajisje fotokopjuese që të funksionojnë si zyra; 

•	 DhkASh-ja duhet t’i kthejë dhomave rajonale 30% të të ardhurave që 
mblidhen nga tarifa e anëtarësisë për dhomën përkatëse; 

•	 Duhet të krijohet një fond i veçantë për emergjencat, për avokatët në nevojë 
të cilët pësojnë sëmundje afatgjatë ose fatkeqësi që i pengon për ushtruar 
profesionin; 

•	 uSAiD dhe DhkASh-ja duhet të sponsorizojë publikimin e artikujve të 
avokatëve ose të krijojë një botim akademik për artikujt ligjorë.

DURRËS: Shumica e anëtarëve të këtij grupi shprehën shqetësimin se pjesa 
më e madhe e dhomave të avokatisë nuk kanë ambiente zyrash, madje edhe ato 
që i kanë këto ambiente, si p.sh. në vlorë dhe Durrës, nuk ofrojnë shërbime për 
anëtarët e tyre. Gjithashtu, anëtarët sugjeruan se çdo dhomë avokatie duhet të 
blejë zyra e të punësojë personel me kohë të plotë ose të pjeshme. Shumica 
e pjesëmarrësve e vunë theksin në nevojën për të vepruar si një organizatë e 
konsoliduar profesionistësh për të përmirësuar kështu imazhin e profesionit të 
avokatit. Grupi bëri rekomandimet e mëposhtme: 
•	 Dhomat rajonale të avokatisë duhet të kenë më shumë pavarësi financiare; 
•	 raporti i fondeve të përdorura nga dhomat rajonale e ajo kombëtare duhet të 

përcaktohet më qartë, përmes një marrëveshjeje mes dhomave dhe DhkASh-së; 
•	 të gjitha dhomat rajonale të avokatisë duhet të kenë një llogari të veçantë 

bankare, si dhe mundësinë për të shpenzuar një pjesë të kuotave për 
veprimtarinë e tyre; 

•	 Duhet të ketë më shumë transparencë për të gjitha fondet e DhkASh-së dhe 
dhomave rajonale; 

•	 të gjitha dhomat rajonale duhet të krijojnë arkivin e tyre; 
•	 Stazhi i detyrueshëm njëvjeçar duhet të ofrohet kundrejt pagesës, pra, çdo 

asistent duhet të paguajë një shumë prej 1000 Lek pranë dhomës përkatëse 
rajonale, për ta kryer këtë stazh që të mbulohen disa shpenzime administrative 
për stazhierin; 

•	 në çdo dhomë rajonale të avokatisë dhe në DhkASh duhet të ngrihet një 
bibliotekë juridike; 

•	 DhkASh-ja duhet të adoptojë një program kombëtar trajnimesh që të 

përdoret nga të gjitha dhomat rajonale; 
•	 DhkASh-ja dhe dhomat rajonale duhet të hyjnë në marrëveshje binjakëzimi 

me dhomat e huaja të avokatisë, të cilat kanë më shumë përvojë; 
•	 vlerësimi i stazhit të detyrueshëm njëvjeçar për asistentët duhet të përfshijë 

punën praktike dhe trajnimin teorik. në përfundim të vitit dhe para dhënies 
së provimit të avokatisë, asistentit duhet t’i kërkohet të paraqesë një vlerësim 
të hollësishëm të përgatitur nga avokati i tij mbikëqyrës përsa i përket punës 
kërkimore, hartimit dhe përfaqësimit të punës që ai/ajo ka realizuar, si dhe 
kurset që ka ndjekur. 

LEZHË: të gjithë pjesëmarrësit ranë dakord që Dhoma e Lezhës (e dyta 
në madhësi pas Shkodrës në këtë rajon) është aktive por ka nevojë imediate 
për ambiente zyrash, para se të përqendrohet në fuqizimin institucional të 
saj. ky grup u përfshi në një numër të madh debatesh lidhur me mungesën 
e informacionit për të ardhurat dhe shpenzimet e DhkASh-së. një sërë 
anëtarësh propozuan që karta e avokatit dhe kuota e anëtarësimit duhet të 
menaxhohen nga secila dhomë, duke qenë se DhkASh-ja nuk po i ofron asnjë 
shërbim dhomave rajonale të avokatisë dhe avokatët presin më shumë nga 
dhoma e tyre. ky grup paraqiti këto rekomandime: 
•	 të gjitha dhomat rajonale duhet të kenë zyrat e tyre në një ardhme të afërt; 

•	 Çdo zyrë duhet të mbajë një regjistër të anëtarësisë; 

•	 Duhet të ketë më tepër transparencë në procedurat e marrjes në punë për 
pozicionet në DhkASh; 

•	 Çdo dhomë duhet të ketë një faqe interneti, ku duhet të publikohet baza e të 
dhënave të avokatëve dhe informacionet e kontaktit në formën e një biografie 
të shkurtër dhe përvojës profesionale të avokatëve; 

•	 Duhet të përmirësohet mënyra e komunikimit ndërmjet DhkASh-së dhe 
dhomave rajonale, si dhe të krijohet një sistem për të informuar paraprakisht 
këto të fundit për takimet, programin e tyre dhe vendimet e marra nga 
organet drejtuese; 

•	 Çdo dhomë rajonale duhet të marrë në punë personel me kohë të plotë për 
t’u ofruar shërbime anëtarëve të saj; 

•	 kuotat e anëtarësisë duhet të paguhen dhe përdoren pranë secilës dhomë; 

•	 karta e anëtarësisë duhet të shpërndahet nga dhoma përkatëse; 

•	 Përgjegjësitë duhet të decentralizohen për të forcuar kështu dhomat rajonale; 

•	 Duhet të ketë më tepër transparencë për fondet dhe shpenzimet e Dhomës 
kombëtare dhe dhomave rajonale; 

•	 një pjesë e tarifës së licencimit, e cila aktualisht është në vlerën 1000 dollarë 
për çdo avokat, duhet t’i kthehet dhomës rajonale ku avokati do të vijojë 
veprimtarinë e tij; 

•	 të gjithë anëtarëve duhet t’i shpërndahet një buletin informativ nga DhkASh-ja; 

•	 Anëtarëve duhet t’u vihet në dispozicion më tepër informacion për literaturën 
dhe publikimet ligjore; 

•	 Duhet të identifikohen disa programe binjakëzimi për të përfituar kështu nga 
dhomat e huaja që kanë më shumë eksperiencë; 

•	 Stazhi i avokatëve duhet të shtrihet më shumë në kohë dhe të bëhet më 
thelbësor, duke përfshirë edhe realizimin e disa ndryshimeve ligjore të cilat 
krijonë mundësinë që asistentët të përfaqësojnë çështje (jo të rëndësishme) 
në gjykata; 

•	 Çdo avokati duhet t’i lejohet një numër i kufizuar asistentësh dhe ai/ajo 
duhet të punojë me ta në mënyrë të qëndrueshme. Ata mund të kthehen në 
bërthamë të studiove ligjore; 

•	 Çdo asistent duhet të ndjekë kurse teorike gjatë stazhit dhe t’i paraqesë 
DhkASh-së një raport nga avokati mbikëqyrës për praktikën dhe punët 
konkrete që ka kryer, si dhe një çertifikatë të kurseve që ka ndjekur. 

Prezantim i konkluzioneve të 
diskutimit në grupin e punës 
në  Vlorë, 16 dhjetor 2010

GRUPI II: kuADri rreGuLLAtor Për etikën Dhe DiSiPLinën

VLORË: Diskutimi i këtij grupi u përqendrua mbi nevojën për vetë-rregullim 
dhe disiplinë në dhomat rajonale. kryetari i Dhomës së Avokatisë në vlorë tha se 
nuk kishte marrë asnjë ankesë nga qytetarët për shpërdorimin e profesionit nga 
ana e avokatëve dhe propozoi krijimin e një mekanizmi ankimues, ku gjyqtarët, 
prokurorët dhe qytetarët të mund të paraqesin ankesat e tyre kundër rasteve 
të tilla. Pjesëmarrësit shprehën zhgënjimin e tyre për mungesën e një komiteti 
disiplinor, si në Dhomën kombëtare, ashtu edhe në ato rajonale, përmes të cilit 
të mund të merren masa kundër avokatëve me mungesë profesionalizmi dhe 
etike. një shumicë e gjerë anëtarësh deklaruan se nuk e disponojnë dhe as e kanë 
shfletuar ndonjëherë statutin dhe kodin e etikës të adoptuar nga DHKASH. Gjatë 
seancës plenare, grupi prezantoi rekomandimet e mëposhtme: 
•	 Duhet të botohet dhe të vihet në dispozicion të të gjithë avokatëve e 

asistentëve të tyre një përmbledhje e kodit të etikës, Statutit dhe Ligjit për 
Dhomën kombëtare të Avokatisë; 

•	 Duhet të krijohet dhe të fillojë punën Komisioni Disiplinor; 

•	 Problemet e avokatëve me gjyqtarët dhe qytetarët duhet të diskutohen në 
komisionin e etikës dhe duhet të hartohen udhëzimet përkatëse; 

•	 kryetari i këshillit Drejtues duhet të diskutojë rregullisht me kryetarët e 
gjykatave dhe prokurorët mbi sjelljen profesionale dhe çështje të tjera të etikës; 

•	 Qytetarët, gjyqtarët dhe prokurorët duhet të kenë mundësi të paraqesin ankesa 
kundër avokatëve dhe kryetari duhet t’i sjellë këto ankesa në vëmendje të anëtarëve.

DURRËS: Anëtarët e këtij grupi ranë dakord se kodi i etikës dhe statuti nuk 
njihen sa duhet nga avokatët. Janë shumë të paktë ata avokatë që respektojnë 
rregullat etike dhe fatkeqësisht kjo mbetet e vërtetë edhe për gjyqtarët dhe 
prokurorët. Disa nga pjesëmarrësit sugjeruan që dhomat rajonale të punojnë më 
shumë për të promovuar dhe mbrojtur rregullat e sjelljes profesionale dhe për 
të marrë ankesa lidhur me anëtarët që shkelin etikën. Pati konsensus të gjerë që 
organet disiplinore në dhomën kombëtare duhet të jenë më aktive dhe të nxjerrin 
sanksione disiplinore kundër atyre anëtarëve që shkelin etikën. në seancën 
plenare, grupi paraqiti rekomandimet e mëposhtme: 
•	 Dhoma e Avokatisë së Durrësit duhet të organizojë disa tryeza të 

rrumbullakëta për të promovuar kodin e etikës dhe për të diskutuar zbatimin e 
tij në praktikë; 

•	 Duhet të krijohet një regjistër i ankesave në çdo dhomë rajonale; 

•	 Komisioni Disiplinor duhet të fillojë punën menjëherë dhe të nisë të dëgjojë 
ankesat; 

•	 Drejtuesit e dhomave rajonale duhet të organizojnë diskutime tematike me 
gjyqtarët dhe prokurorët për çështje me interes të përbashkët; 

•	 Duhet të krijohen programe binjakëzimi me dhoma avokatie me më shumë 
traditë, me asistencën e DhkASh-së. 

LEZHË: opinioni i përgjithshëm i këtij grupi ishte që kodi i etikës nuk njihet 
gjerësisht nga avokatët. etika e pamjaftueshme profesionale e avokatëve është 
gjithashtu pasqyrim i mosrespektimit të sjelljes profesionale edhe nga aktorë të 
tjerë të sistemit të drejtësisë, si për shembull, gjyqtarët e prokurorët. kultura e 
mosndëshkimit, e krijuar nga mungesa e procedurave disiplinore, nuk ka ndikuar në 
rritjen e respektimit të kodit të etikës nga ana e avokatëve. në seancën plenare, 
grupi prezantoi rekomandimet e mëposhtme: 
•	 organet disiplinore të DhkASh-së duhet të fuqizohen dhe të nxjerrin disa 

udhëzime disiplinore, si dhe të fillojnë të shqyrtojnë ankesat; 
•	 Dhomat rajonale duhet të promovojnë kodin e etikës, përmes organizimit të 

trajnimeve, seminareve dhe grupeve të punës me avokatët dhe asistentët; 

•	 DhkASh duhet të bashkëpunojë me këshillin e Lartë të Drejtësisë dhe 
këshillin e Përgjithshëm të Prokurorisë për të përmirësuar etikën profesionale.

GRUPI III: nevoJA Për trAJniM të MëteJShëM

VLORË: Shumica e anëtarëve të grupit të tretë arritën në konkluzionin se, për të 
qenë në një hap me ligjet e reja dhe fushat e reja ligjore, si për shembull, pronësia 
intelektuale, të drejtat e autorit, markat dhe çështje të tjera, është e nevojshme 
që të ekzistojë një program i trajnimit të vazhdueshëm për avokatët praktikantë, 
i organizuar nga DhkASh-ja. Disa nga anëtarët thanë se uSAiD dhe donatorë 
të tjerë kanë bërë njëfarë diskriminimi kundrejt avokatëve, duke ia ofruar këtë 
lloj programi vetëm gjyqtarëve dhe prokurorëve. Disa nga anëtarët propozuan 
që asistentët e avokatëve duhet t’i nënshtrohen dhe një trajnimi, përveç stazhit 
praktik, para se të japin provimin e avokatisë. Gjithashtu, ata sugjeruan që ky lloj 
trajnimi duhet të jetë i specializuar dhe mund të shfrytëzojë shumë nga materialet 
që përdor aktualisht Shkolla e Magjistraturës për trajnimin e gjyqtarëve dhe 

prokurorëve. ky trajnim duhet të organizohet dy herë në vit, bazuar mbi aplikimet 
e dorëzuara paraprakisht nga avokatët. Grupi paraqiti rekomandimet e mëposhtme 
gjatë seancës plenare:

•	 Programi i Arsimimit vazhdues Ligjor duhet të krijohet me përparësi; 
•	 Programi i Arsimimit Vazhdues duhet të menaxhohet dhe financohet nga 

DhkASh-ja; 
•	 Avokatët që e ndjekin këtë program duhet të paguajnë pjesërisht koston e 

trajnimit (deri në 30%);
•	 Asistentë avokatët duhet gjithashtu të përfshihen në këtë program; 
•	 Pjesëmarrësit në trajnim duhet të vlerësohen dhe çertifikohen pas marrjes me 

sukses të provimit. 

DURRËS: Shumica e pjesëmarrësve ranë dakord që AvL-ja është thelbësore, 
si për asistentët, ashtu edhe për avokatët e licencuar. Disa anëtarë propozuan 
që DhkASh-ja duhet të përfshihet në akreditimin e shkollave juridike, ose të 
kërkojë uniformitet në hartimin e programeve mësimore të tyre, sepse ka rënie 
të nivelit. Pjesëmarrësit deklaruan se shkalla e profesionalizmit mes avokatëve (me 
përjashtime) është më i varfër se i gjyqtarëve dhe prokurorëve. 
Grupi prezantoi rekomandimet e mëposhtme në seancën plenare: 

•	 Programet e shkollës juridike duhet të unifikohen në nivel kombëtar; 
•	 Ministria e Arsimit duhet të konsultohet me DhkASh-në për licencimin dhe 

akreditimin e shkollave juridike; 

•	 Programi i detyrueshëm i stazhit për asistentët duhet të shtrihet edhe më gjatë 
se një vit; 

•	 Asistentët duhet t’i nënshtrohen një trajnimi fillestar mbi tema juridike, përveç 
punës së tyre praktike; 

•	 Para dhënies së provimit të avokatisë, asistenti duhet të vlerësohet në fushat e 
mëposhtme: 

1. Suksesi gjatë programit të stazhit; 

2. nota mesatare gjatë shkollës juridike; 

3. Përfundimi i suksesshëm i kurseve teorike të programit të arsimimit fillestar ligjor; 

•	 DhkASh-ja duhet të krijojë një strukturë që të jetë përgjegjëse për programet 
e trajnimit; 

•	 trajnimi,  i pranuar edhe nga DhkASh-ja, duhet të ofrohet nga dhomat rajonale; 

•	 kurset duhet të mbahen gjatë fundjavave; 

•	 Avokatët me 0-5 vjet përvojë duhet të përfitojnë 24 kredite në vit, ndërsa ata 
me përvojë më të gjatë duhet të përfitojnë 12 kredite në vit. 

LEZHË: Shumica e pjesëmarrësve ranë dakord që AvL-ja duhet të jetë një 
program i detyrueshëm për të gjithë avokatët dhe asistentët. Disa prej tyre 
paralajmëruan për rezistencën e mundshme nga ana e avokatëve, sidomos nëse 
atyre do t’u kërkohet të paguajnë më tepër, duke qenë se edhe ligji nuk e e bën 
të detyrueshëm AvL-në. Pati konsensus të gjerë se avokatët kanë edhe mungesë 
të literaturës ligjore, pasi nëpër rajone nuk gjenden të gjithë librat juridikë si në 
libraritë e tiranës dhe për më tepër, mungon edhe një bibliotekë në DhkASh 
ku avokatët të mund të studiojnë. Disa asistentë hodhën sugjerimin se duhet 
të ketë një lloj reduktimi të tarifës së AvL-së për ta, duke qenë se si asistentë, 
ata kanë shumë pak të ardhura dhe nuk mund të përballojnë të njëjtën kuotë si 
avokatët e licensuar. Grupi prezantoi rekomandimet e mëposhtme gjatë seancës 
plenare: 

•	 AvL-ja duhet të organizohet katër herë në vit, një herë në tre muaj dhe për 

një periudhë prej dy vjetësh; 
•	 AvL-ja duhet të menaxhohet nga dhomat rajonale; 

•	 Profesorët e juridikut dhe kostot shoqëruese duhet të mbulohen nga uSAiD; 

•	 Dhomat rajonale duhet të mblidhen një herë në vit për të diskutuar në nivel 
kombëtar mbi përvojën e tyre; 

•	 Duhet të krijohet një Qendër e veçantë e trajnimit Ligjor për asistentët; 

•	 Programi i detyrueshëm njëvjeçar i stazhit duhet të ndahet në dy periudha 
prej gjashtë muajsh; gjatë pjesës së parë, të diplomuarit në juridik duhet të 
fitojnë përvojë në praktikë, ndërsa gjatë pjesës së dytë, ata mund të ndjekin 
kurse intensive trajnimi; 

•	 AvL-ja duhet të përfshijë një shumëllojshmëri fushash të ligjit dhe çdo person 
që trajnohet duhet të përzgjedhë temat paraprakisht, në pajtim me formularët 
e aplikimit të dërguar një vit më parë; 

•	 Duhet të krijohet një bibliotekë ligjore që t’i vihet në dispozicion të të gjithë 
avokatëve dhe asistentëve; 

•	 Stazhi i detyrueshëm për asistentët duhet të shtrihet edhe më gjatë se një vit 
dhe të mos jetë formalitet sa për t’u regjistruar në provim.

Në fillim të çdo aktiviteti, ekipi i projektit JuST shpërndau një formular vetë- 
vlerësimi për kapacitetet organizative me qëllim marrjen e  opinioneve të anëtarëve 
mbi çështje të rëndësishme lidhur me organizimin e avokatisë, si p.sh., procesi i 
funksionimit të brendshëm dhe vendimmarrjes së organeve drejtuese, financimi i 
dhomave të avokatisë, burimet njerëzore dhe gjendja e personelit, si dhe progresi 
i dhomave rajonale në përmbushjen e përgjegjësive të parashikuara në Statut. nga 
112 formularët e shpërndarë, 70 iu rikthyen ekipit të projektit JuSt të plotësuara 
tërësisht ose pjesërisht5.  Analiza e formularëve të vetë-vlerësimit tregoi për njohuri 
shumë të varfra për organet drejtuese dhe procedurat vendimmarrëse. P.sh. 52 
anëtarë bënë të ditur se nuk ishin të informuar mbi numrin e anëtarëve të këshillit 
drejtues dhe këshillit të përgjithshëm; 46 anëtarë deklaruan se nuk kishin dijeni se 
si dhe sa herë mblidhej bordi drejtues ose këshilli dhe as për vendimet e tyre; 65 
anëtarë identifikuan mungesën e zyrave për dhomat rajonale si një faktor kritik për 
organizimin e dobët dhe mungesën e kohezionit në dhomat e tyre. 

ekipi i JuSt arriti edhe në përfundimin se asnjë nga dhomat e përfaqësuara nga 
pjesëmarrësit në këto fokus-grupe nuk kishte adoptuar një plan vjetor pune, ose 
ndonjë plan strategjik afat-gjatë për të udhëhequr aktivitetin e dhomave të avokatisë.  
të gjithë anëtarët pranuan se dhoma e tyre nuk kishte një plan pune ose një plan 
strategjik afat-gjatë që përcakton objektivat e organizatës dhe rezultatet e pritshme.  
të gjithë anëtarët ishin në dijeni të kuotës vjetore të anëtarësisë prej 13000 lekësh.  
Asnjë nga këto dhoma nuk kishte personel me kohë të plotë dhe as ambiente zyrash 
(përveç Dhomës së vlorës), të dedikuara për aktivitetin e Dhomave të Avokatisë. 
Shumica e pjesëmarrësve nuk ishin të familjarizuar me versionin e fundit të Ligjit për 
Profesionin e Avokatit dhe nuk zotëronin kopje të Statutit të DhkASh-së ose kodit 
të etikës6. një mendim që u nda nga të gjithë pjesëmarrësit ishte se dhomat rajonale 
duhet të kenë më tepër autonomi financiare dhe operative, në mënyrë që t’ju ofrojnë 
shërbime anëtarëve të tyre. P.sh. 43 anëtarë identifikuan trajnimin e vazhdueshëm si 

AnALiZë e ForMuLArëve
të vetë-vLerëSiMit

PJeSA e kAtërt

5 Ekipi i projektit JuST shpërndau 41 formularë në Vlorë, dhe mori mbrapsht 25 të tillë. Pjesëmarrësit në Durrës 
dorëzuan vetëm 17 nga 37 formularët e shpërndarë, ndërsa ata në Lezhë, kthyen 26 nga 34 të shpërndarë.  

6 Projekti JuST i USAID-it, në bashkëpunim me DHKASH-në kanë përgatitur një Përmbledhje të Akteve 
Themelore mbi Avokatinë në Shqipëri, 1000 kopjet e së cilës janë tashmë shpërndarë në të gjithë vendin.

Gjatë 10 viteve të para të ekzistencës së saj, DhkASh ka qenë tepër pasive dhe 
e pakonsoliduar si organizatë. Drejtuesit aktualë të DhkASh-së kanë ndërmarrë 
një sërë hapash për të konsoliduar organizatën dhe kanë arritur të mbrohen nga 
ndërhyrjet politike. Ata kanë propozuar ndryshime në ligj, me synim forcimin 
e pavarësisë së dhomës së avokatisë, kanë miratuar edhe Statutin dhe kodin e 
etikës. DhkASh është tashmë ligjërisht dhe praktikisht një organizatë e vetë-
rregulluar dhe e pavarur. Aktualisht, ajo gëzon statusin e vëzhguesit në këshillin e 
Dhomave të Avokatisë dhe Shoqatat Juridike të evropës (ccBe) dhe merr pjesë 
në aktivitete ndërkombëtare që kanë të bëjnë me avokatinë. 

Lidhur me qëndrueshmërinë financiare, DHKASH ka përcaktuar edhe një kuotë 
vjetore të anëtarësisë prej 130 dollarësh; aktualisht, norma e mbledhjes së saj nga 
avokatët aktivë është 80%. rreth 1200 avokatë aktivë janë tashmë të regjistruar 
dhe të organizuar në 13 dhoma rajonale.  Ata kanë detyrimin të pajisjen me 
një kartë identifikimi dhe të mbajnë togën e avokatit, e cila iu sigurohet nga 
DhkASh-ja. Gjatë viteve të fundit, Dhoma kombëtare i ka përmirësuar rregullat 
dhe procedurat për provimin e avokatisë dhe ka miratuar edhe rregulloren 
përkatëse. Ajo lëshon çdo vit licenca për kandidatët që e kalojnë këtë provim 
kundrejt një pagese prej 1000 dollarësh që paguhet vetëm një herë. Administrata 
përbëhet nga Zyra e Financës, Departamenti i Marrëdhënieve me Jashtë dhe 
koordinatori për Dhomën rajonale të tiranës. këshilli Drejtues ka ngritur 

vëreJtJe Dhe rekoMAnDiMe
PJeSA e PeStë

prioritet; 27 anëtarë kërkuan më shumë literaturë ligjore dhe sugjeruan që dhoma 
rajonale të krijonte një librari ligjore për t’i shërbyer anëtarëve; 37 anëtarë kërkuan 
një organizim më të mirë dhe një dhomë më aktive, duke përfshirë edhe adoptimin e 
një plani pune dhe rekrutimin e stafit të zyrës, gjë që do të krijonte edhe një identitet 
institucional. rekomandimi kryesor që u shfaq pothuajse në të gjithë formularët e 
plotësuar ishte nevoja kritike për trajnim të vazhdueshëm të avokatëve.

së fundmi edhe një Departament trajnimi për të mbikëqyrur dhe organizuar 
programet e trajnimit për avokatët, por ky departament nuk ka punësuar ende 
staf dhe nuk ka filluar punën. 

Megjithë progresin, përveç vlorës, Durrësit dhe tiranës, shumica e dhomave 
rajonale janë ende të dobëta dhe nuk kanë hapësira zyrash ku anëtarët të mund 
të bëjnë takime, të shprehin mendimet e tyre dhe të marrin vendime.  Asnjë 
nga dhomat nuk ka staf të paguar me kohë të plotë me përshkrim të qartë 
të detyrave dhe vetëm Dhoma e vlorës, për të cilën është blerë tashmë një 
ambient i përshtatshëm për zyra, është në procesin e punësimit të personelit 
me kohë të plotë. organet disiplinore të DhkASh-së kritikohen së tepërmi për 
mangësitë e tyre në rolin që duhet të luajnë drejt promovimit të kodit të etikës 
dhe marrjes së masave disiplinore ndaj avokatëve që shkelin etikën. Sistemi aktual 
i stazhit të detyrueshëm njëvjeçar për asistentët nuk është i mirë-organizuar 
dhe konsiderohet më tepër si një formalitet që ata duhet të përmbushin, para 
se të regjistrohen për të dhënë provimin e avokatisë. edhe pse DhkASh, në 
bashkëpunim me këshillin e evropës dhe donatorë të tjerë, ka organizuar disa 
seanca trajnimi, këto programe kanë ardhur kryesisht si nismë e donatorëve, 
ndërkohë që nuk ofrohet asnjë program i rregullt i arsimimit fillestar e të 
vazhduar nga Dhoma kombëtare apo dhomat rajonale ose fonde të dedikuara 
për këtë qëllim. veç kësaj, DhkASh-së i mungon një sistem i efektshëm 
për të informuar anëtarët mbi vendimet dhe aktivitetet e saj. Mungesa e një 
buletini informues të përrmuajshëm, i një faqeje në internet, ose i një reviste 
kombëtare për avokatinë shihen si një dobësi e theksuar institucionale. opinioni 
mbizotërues i anëtarësisë është se DhkASh-ja dhe dhomat rajonale duhet të 
bëjnë shumë më tepër për t’iu ofruar shërbime të gjithë avokatëve. 

Projekti JuSt i uSAiD ka vënë re një frymë vetë-kritikë të konsiderueshme nga 
avokatët, si dhe një interes e angazhim të gjerë për përmirësimin e imazhit të 
profesionit të avokatit7.
Me përfundimin e tre fokus-grupeve dhe pas një analize të formularëve të vetë-
vlerësimit, projekti paraqet rekomandimet e mëposhtme për forcimin e këtij 
profesioni, të cilat i adresohen drejtuesve dhe anëtarëve të Dhomës kombëtare 
të Avokatisë dhe dhomave rajonale. 

7 Një citat i një avokati në Lezhë ilustron pritshmërinë mbizotëruese të anëtarëve nga organizata e tyre. Të pyetur 
mbi misionin e dhomës së avokatisë, ai u përgjigj: “Misioni i Dhomës së Avokatisë është përmirësimi i prestigjit të 
avokatëve, duke bërë të gjitha përpjekjet e mundshme për të ndryshuar opinionin ekzistues të publikut për ta”. 

rekoMAnDiMe Për FunkSioniMin e BrenDShëM të DhoMAve 
të AvokAtiSë 

•	 DhkASh duhet të hartojë një kalendar kohor të ndarë me faza për blerjen 
e zyrave për dhomat rajonale, anëtarët e të cilave nuk kanë aktualisht asnjë 
ambient ku mund të takohen, shkëmbejnë mendime dhe marrin vendime; 

•	 në ato rajone ku ekzistojnë tashmë zyra për dhomat rajonale, si p.sh, në 
vlorë dhe Durrës, DhkASh-ja duhet të punojë me drejtuesit e këtyre 
dhomave për të punësuar personel me kohë të plotë ose të pjesshme, 
i cili mund të punojë: a) për të mirëmbajtur dhe përditësuar regjistrin e 
asistentëve; b) për të regjistruar kuotat e mbledhura të anëtarësimit; c) për 
të dërguar njoftime dhe përgatitur takime të organeve drejtuese; ç) për të 
krijuar dhe mirëmbajtur një regjistër të anëtarëve; d) për t’i pajisur ata me 
kopje të procedurave apo vendimeve të marra në këto dhoma, si dhe dh) për 
të organizuar dhe mirëmbajtur arkivat;

•	  DhkASh-ja dhe dhomat rajonale duhet të kalojnë nga praktika ekzistuese 
e organizimit të takimeve sporadike në një praktikë të re të miratimit të 
planeve vjetore të punës, me qëllimet, aktivitetet dhe afatet kohore për secilin 
aktivitet;

•	 Secila nga dhomat rajonale duhet të ketë një llogari bankare të veçantë, si dhe 
një buxhet vjetor të akorduar nga këshilli i Përgjithshëm dhe të menaxhuar 
nga punonjësi përkatës i buxhetit; 

•	 DHKASH-ja duhet të rishikojë rregullat aktuale për financimin e dhomave 
rajonale me qëllim që të përmirësojë autonominë financiare dhe operative të 
tyre; 

•	 kuotat vjetore të anëtarësisë mund të mblidhen në qendër, por ato duhet t’i 
kalojnë tërësisht buxhetit të dhomës rajonale përkatëse në një llogari bankare 
të posaçme për secilën dhomë, që menaxhohet nga punonjësi përkatës i 
buxhetit; 

•	 Formula ekzistuese për transferimin e fondeve nga kuota e licencimit, e cila 
aktualisht është 1000 dollarë, duhet të rishikohet, në mënyrë të tillë që dhomat 
rajonale të kenë mundësi t’u ofrojnë shërbime avokatëve dhe asistentëve të 
tyre; 

•	 Mund të përfshihet një skemë barazie brenda kësaj formule, për të 
mbështetur ato dhoma që kanë vetëm një numër të vogël avokatësh; 

•	 DhkASh-ja duhet të miratojë një rregullore për ndjekjen e programit të 
stazhit të detyrueshëm njëvjeçar nga të diplomuarit e juridikut, ku kërkohet 
që asistentët të vlerësohen me hollësi gjatë stazhit, bazuar në detyrat 
specifike që u janë caktuar nga avokatët e tyre mbikëqyrës. 

rekoMAnDiMe Për kuADrin DiSiPLinor Dhe etik 

•	 DhkASh-ja dhe dhomat rajonale duhet të promovojnë kodin e etikës për 
anëtarët e tyre përmes disa seminareve rajonale, si dhe për publikun e gjerë 
përmes fushatave ndërgjegjësuese; 

•	 Duhet të krijohet një sistem ankimimi në çdo dhomë rajonale, për të bërë 
të mundur që gjyqtarët, prokurorët, policët gjyqësorë dhe qytetarët të 
denoncojnë hapur shkeljet disiplinore nga ana e avokatëve;  

•	 Sjellja dhe Disiplina Profesionale si lëndë duhet të jenë pjesë e programeve të 
Arsimimit vazhdues Ligjor (AvL); 

•	 organet disiplinore duhet të jenë funksionale dhe të punojnë rregullisht për të 
miratuar udhëzime dhe direktiva për etikën; 

•	 DhkASh-ja duhet të caktojë një këshilltar Disiplinor, i cili do të ndjekë 
ankesat që lidhen me disiplinën dhe do të dorëzojë dosjet përkatëse për t’u 
marrë në shqyrtim nga komiteti Disiplinor;  

•	 rregullat aktuale për procedurat disiplinore duhet të thjeshtohen, për të 
mundësuar kështu seanca dëgjimore të shpejta dhe të drejta; 

•	 Procedurat disiplinore duhet të jenë publike dhe dhomat rajonale duhet të 
diskutojnë vendimet dhe mendimet e organeve disiplinore. 

rekoMAnDiMe Për ProGrAMin e ArSiMiMit vAZhDueS LiGJor

•	 DhkASh-ja duhet të miratojë një program të AvL-së, sa më parë të jetë e 
mundur; 

•	 DhkASh-ja duhet të krijojë një Departament të trajnimeve për të 
menaxhuar dhe mbikëqyrur këtë program; 

•	 Programi i AvL-së duhet të jetë i detyrueshëm për avokatët dhe asistentët; 

•	 Avokatët dhe asistentët duhet të mbledhin një numër të caktuar kreditesh 
dhe të raportojnë për to në bazë vjetore; 

24 | vëreJtJe Dhe rekoMAnDiMe



BAShkëBiSeDiM Me DhoMAt e AvokAtiSë, DhJetor 2010 - JAnAr 2011

•	 Programi i AVL-së duhet të financohet nga DHKASH-ja, USAID dhe kuotat e 
vetë anëtarëve. 

rekoMAnDiMe Për reviStën koMBëtAre të AvokAtiSë, 
ProviMin e AvokAtiSë Dhe BotiMet JuriDike

•	 Provimi i Avokatisë duhet të rishikohet, me qëllim që t’i kushtohet më shumë 
vëmendje praktikës dhe rolit të avokatëve në sallat e gjyqit, sesa përsëritjes së 
koncepteve teorike që shqyrtohen gjatë shkollës juridike; 

•	 DhkASh-ja duhet të krijojë një revistë kombëtare të avokatisë që të shërbejë 
si një botim profesional dhe akademik i avokatëve shqiptarë; 

•	 DhkASh-ja duhet të krijojë një buletin informativ mujor për të informuar 
anëtarët mbi aktivitetin e saj, të dhomave rajonale dhe të këshillit të Dhomave 
të Avokatisë dhe Shoqatave Juridike të evropës (ccBe); 

•	 DhkASh-ja duhet të akordojë fonde për ngritjen e një librarie ligjore pranë 
saj dhe në secilën nga dhomat rajonale që është pajisur me ambiente zyrash, 
duke filluar nga Vlora dhe Durrësi; 

•	 një pjesë e fondeve mund të përdoren për përkthimin e librave të huaj ligjorë 
nga sisteme të ngjashme me atë të Shqipërisë, si për shembull, të italisë dhe 
Francës, të cilët mund t’iu shiten avokatëve ose të vihen në dispozicion në 
bibliotekën e DhkASh-së; 

•	 Biblioteka ligjore duhet të disponojë përmbledhje të fushave të ndryshme të 
legjislacionit dhe t’ua vërë këto në dispozicion anëtarëve; 

•	 DhkASh-ja duhet të krijojë një Departament të Botimeve, i cili duhet të 
punojë për revistën kombëtare të avokatisë, faqen e saj në internet, buletinin 
mujor, përmbledhjet ligjore, përkthimin e librave, etj..

Ahmet Sakaj
Albert Pashaj
Amelinda Fejzo
Arenc Berati
Arjan Isufi
Arsen Zotaj
Artan Balla
Aurora Abazaj
Aurora Mino
Beqir Fejzaj
Besnik Zeneli
Birbil Maskaj
Dukë Abazi
Durim Barjamaj
Dhurata Tafili
emiljano hajrullai
endri hyseni
entela Selmdnaj
Fatmir tozaj
Fatmira Çaçi
Florian Duraj
Fredi Xhoshi
Genc Pulaj
Gjergji robaj
halit Demaj
Jetmir koçi
kastriot Brahimuçaj
klaudio Dhimo
Lek hamidi
Mallëngjim Skënderaj
Malo Sadikaj
Plarent Lapardhaja
ramazan unica
Sihat Fostaj
Skënder Mustafaraj
Sokol kamberi
Sokol Zotaj
thodhori Beja
velo Meçani
vjollca Zeqo
Xhafer Meçe
Zenun hajdamataj

Adrian Leka
Afërdita Laçi
Alfred vokrri
Ali Paja
Altin Fushaxhia
Besjana Markgjoni
Ded Pali
Donald nuna
elvis hila
erisa tarja
ermir Dervishi
Flora Myrta
Fran Lleshi
Gjergj Fuguri
Gjetan Gjetani
Gjim Marku
Gjin Marku
Gjovalin ndoka
ilir kuçi
Justina Perleka
Lindita kokaj
Mark Lleshi
ndre Molla
Petrit hysi
Pjetër Gjini
Preng Çuni
Qazim Sema
Sami Doma
Shaqe Marinaj
Sokol vata
Sokol vocaj
Suela Lika
Zef Çupi
Zef tuci 

Adelina ylli
Alketa kajmaku
Ani Dyrmishi
Artan Limani
Brunela kullalli
Denada Baçi
Dhimitër Prifti
edison Jonuzi
elira kokona
enver Meta
evadiola Sinani
Fatbardha hajdri
Firdusi Ajazi
Gëzim  hima
ilir haznedari
Jetmira krasniqi
Jonuz Margjeka
Jorgji koroveshi
klodian Gjermeni
krenar Lisha
Laureta Sinanaj
Luan Mansaku
Maksim haxhia
Marçela Lala
nasibi Gaxholli
niko Jani
osman Dashi
rexhë Margjeka
rezarta Abdiu
rezarta Agolli
Seit Agovi
Skënder korriku
Stela Zeqja
valbona otobashi
vasillaq Madhi

ANEKS 2: LiStA e PJeSëMArrëSve në tryeZAt e rruMBuLLAkëtA

ANEKS 3: ForMuLAr vetë-vLerëSiMi MBi kAPAcitetet
                   e DhoMAve rAJonALe të AvokAtiSë 

SHËNIM SHPJEGUES:

Përveç rregullimit të së drejtave dhe detyrimeve të avokatit, Ligji për Profesionin e Avokatit përcakton 
disa nga detyrat dhe përgjegjësitë e Dhomës kombëtare të Avokatisë dhe dhomave rajonale. 

Dhoma Kombëtare: ndër detyrat themelore të Dhomës kombëtare janë: miratimi i Statutit dhe 
kodit të etikës, caktimi i kontributit që dhomat e avokatisë derdhin në Dhomën kombëtare, organizimi 
i provimit të avokatisë, rregullorja për asistentët, rregullorja për licencimin e avokatëve të huaj. organet 
kryesore të dhomave janë këshillat Drejtues dhe këshilli i Përgjithshëm.  

Dhomat rajonale: ndër detyrat kryesore të këshillave të Përgjithshëm të dhomave rajonale 
përfshihen: analiza e punës dhe trajnimi i avokatëve dhe asistentëve, respektimi i Statutit, kodit të etikës 
dhe Ligjit, mbajtja dhe përditësimi i regjistrit të anëtarëve të dhomës ku ata ushtrojnë avokatinë. këshilli 
Drejtues i dhomave ka këto detyra kryesore: shqyrton Statutin e zyrave të avokatisë të themeluara 
brenda juridiksionit të saj, cakton stazhierët pranë zyrave të avokatisë ose avokatëve dhe shqyrton 
ankesat kundër asistentëve. 

ky formular vetë-vlerësimi ka për qëllim të mbledhë pikëpamjet e anëtarësisë për funksionimin e 
dhomave rajonale. Formulari është ndarë në disa pjesë që vlerësojnë kapacitetet organizative, kapacitetet 
njerëzore dhe aktivitetin e dhomave, në përmbushje të detyrave të tyre ligjore.  

KAPACITETET  INSTITUCIONALE DHE ORGANIZATIVE

A ka dhoma juaj një deklaratë të misionit dhe objektivave të saj? Po c  Jo c
Formuloni:  
  
 

A ka dhoma juaj një plan strategjik afatgjatë për veprimtarinë e saj? Po c  Jo c

A e përdorni planin strategjik në procesin e vendimmarrjes? Po c  Jo c
nëse “po”, shënoni në ç’mënyrë: 

c Për të përcaktuar programet/projektet e ardhshme 
c Për akordimin e fondeve 
c Për rekrutimin e personelit
c Për trajnimin e personelit
c Të tjera (specifiko)

  

A ka dhoma juaj një plan pune vjetor apo shumëvjeçar? Po c  Jo c

Cila është periudha (kohëzgjatja) e këtij plani?
 

A keni mekanizma për të monitoruar dhe vlerësuar zbatimin e planit? Po c  Jo c

A funksionon Këshilli Drejtues i Dhomës? Po c  Jo c

Sa shpesh mblidhet ai?    1 herë në vit c     2 herë në vit c     Më shumë c   Asnjëherë c
 
Sa anëtarë ka KD-ja?    

A është Kryetari i Dhomës Rajonale pjesë e vendimmarrjes së Këshillit Drejtues?
Po c     Jo c

A funksionon Këshilli i Përgjithshëm? Po c     Jo c

Sa shpesh mblidhet ai?    1 herë në vit c     2 herë në vit c     Më shumë c   Asnjëherë c

Sa anëtarë ka Këshilli i Përgjithshëm? 

A ka organizata një adresar të të gjithë anëtarëve të saj? Po c     Jo c

A ka organizata kuota anëtarësimi? Po c     Jo c

Sa është kuota vjetore e anëtarësimit? _________     _________

Si dhe kush i përcakton e menaxhon kuotat e anëtarësimit?
  

Cilat janë 3 fushat që i konsideroni prioritare për forcimin e kapacitetit institucional të 
dhomës suaj: 
1.  
2.  
3.  
 

KAPACITETI  ORGANIZATIV NJERËZOR

A ka dhoma juaj një strukturë organizative/personeli? Po c     Jo c

A ka dhoma juaj një rregullore të brendshme ose kode për çështje të caktuara?  
 Po c     Jo c

A ka dhoma juaj personel që punon me kohë të plotë? Po c     Jo c

Sa persona të punësuar me kohë të plotë ka dhoma juaj (që punojnë jo më pak se 40 orë 
në javë)?  _________

Cila është kohëzgjatja e kontratës së tyre të punësimit?
3 muaj c 6 muaj c 1 vit c e papërcaktuar c

A ka dhoma juaj stazhierë ose praktikantë që punojnë për të: Po c     Jo c
nëse po, sa është numri i tyre? ____________

A paguhen praktikantët: Po c     Jo c

PËRMBUSHJA E DETYRAVE FUNKSIONALE/LIGJORE

Cilat janë detyrat kryesore të dhomës?  
  
  
  

Cilët janë partnerët e organizatës suaj?
   

Cilat janë mënyrat e komunikimit të organizatës me përfituesit, partnerët apo 
shoqërinë civile? 
  
  
 
A ka organizata juaj faqe në internet: Po c     Jo c

A ka dhoma rajonale një statut? Po c     Jo c

A ekziston dhe përditësohet regjistri i stazhierëve/praktikantëve pranë dhomës tuaj? 
Po c     Jo c

A ekziston sistemi i pranimit dhe trajtimit të ankesave ndaj asistentëve? Po c     Jo c

A duhet që avokatët të punojnë për rritjen e njohurive, edhe pas licencimit të tyre? 
(trajnime, vizita studimore, mbledhje, shkëmbime eksperiencash)     Po c     Jo c

A duhet të jetë i detyrueshëm Programi i Arsimimit Vazhdues Ligjor? Po c     Jo c

Cilat janë 3 fushat ku dhoma rajonale mund të bëjë më shumë për anëtarësinë e saj?

  

  

  

 
Cilat janë 3 fushat ku Dhoma Kombëtare e Avokatisë mund të bëjë më shumë për 
anëtarësinë e saj?

kohëZGJAtJA e ProJektit JuSt
tetor 2010 – tetor 2015

Programi i uSAiD për Forcimin e Sistemit 

të Drejtësisë në Shqipëri (JuSt) synon 

rritjen e transparencës, paanshmërisë dhe 

efektshmërisë në gjykata, konsolidimin 

e rolit mbikëqyrës dhe antikorrupsion 

të organizatave të shoqërisë civile dhe 

medias, si dhe forcimin e arsimimit juridik 

dhe avokatisë në Shqipëri.

ProGrAMi i uSAiD 
Për ForciMin e SiSteMit të DreJtëSiSë në ShQiPëri (JuSt)

rr. “ismail Qemali”,  nr. 32,  kati i tretë
tiranë 1000

tel.: +355 4 22 77 910
Faks: +355 4 22 70 460

e-mail: office@ajssp.org.al
http://albania.usaid.gov/JuSt


